
Повязі

Арт-лінія

Ганна Па ЛякОВа

немагчыма ўявіць сабе вобраз 
Беларусі без літаратурных песня-
роў нашай зямлі — Янкі купалы 
і Якуба коласа. асобы купалы 
і коласа, героі іх твораў сталі для 
пасляваеннага мастацтва адным з 
асноўных сюжэтных кірункаў. Гэ-
та выстаўка — удалая спроба ўве-
кавечыць жыццёвы і творчы шлях 
геніяў беларускай літаратуры. 

У экспазіцыі прадстаўлена неве-
рагодная колькасць твораў. Больш 
як сто работ змогуць убачыць і 
ацаніць наведвальнікі выстаўкі. 

Гэта жывапіс, графіка, дэкара-
тыўна-прыкладное мастацтва з 
фондаў Беларускага саюза ма-
стакоў, дзяржаўных літаратурна- 
мемарыяльных музеяў Янкі 
купалы і Якуба коласа. сваё сло-
ва ў гонар класікаў сказалі белару-
скія мастакі не толькі старэйшага 
пакалення, але і моладзь. 

прадстаўнікі сучаснага мастацт-
ва наноў разглядаюць складаны 
і трагічны жыццёвы шлях Янкі 
купалы і Якуба коласа. Усе яны 
па-рознаму падыходзяць да рас-
крыцця купала-коласаўскай тэма-
тыкі. Таму кожны твор, прадстаў-

лены ў экспазіцыі, па-свойму не-
звычайны. Гэта партрэты пісьмен-
нікаў, ілюстрацыі з літаратурных 
твораў, пейзажы родных мясцін 
купалы і коласа, афішы тэатраль-
ных пастановак. абапіраючыся на 
дакладнасць гістарычных і этна-
графічных звестак, кожны ства-
раў мастацкі вобраз праз уласнае 

бачанне. У выніку з’явіліся склада-
ныя асацыятыўныя рашэнні.

Узоры графікі, жывапісу, дэка-
ратыўна-прыкладнога мастацтва, 
крыніцай якіх сталі вобразы, ство-
раныя ў свой час Янкам купалам і 
Якубам коласам, спадзяёмся, на-
дадуць імпульс натхнення новаму 
пакаленню мастакоў.

Паводле напісанага
Мастацкая выстаўка, прысвечаная 130-годдзю
з дня нараджэння вялікіх беларускіх пісьменнікаў — 
Янкі купалы і Якуба коласа, запрашае ў мінскі 
палац мастацтва.

С. Федарэнка. К. Міцкевіч з кнігай. Палатно, алей. 1982.

Вольг а ПаўЛЮЧЭнка

выстаўка “а. п. чэхаў. Лінія жыцця” з 
фондаў дзяржаўнага літаратурна-мема-
рыяльнага музея-запаведніка а. п. чэхава 
“Меліхава” (Расійская Федэрацыя) адкры-
лася ў дзяржаўным музеі гісторыі беларус-
кай літаратуры.

пальму першынства сярод драматургаў, 
творы якіх найчасцей ставяцца на сцэнах 
свету, падзяляюць Шэкспір і чэхаў. Таму 
нельга не скарыстаць магчымасць наве-
даць выстаўку, якая падрабязна распавядае 
пра этапы жыцця генія: дзяцінства і юнац- 
тва, універсітэцкія гады, уваходжанне ў 
свет літаратуры… інтэр’ер гандлёвай лаўкі 
п. чэхава ў Таганрогу, пейзажы, напісаныя 
членамі сям’і, фрагмент сямейнага рада-
воду, нявыдадзеная п’еса “Безотцовщина”, 
створаная чэхавым у гады вучобы ў гімна-
зіі, пахвальны ліст за подпісам апекуна Та-
лежскага вучылішча, які будучы драматург 
атрымаў у 1896 годзе, прылады ўрача, якімі 
карыстаўся, і спецыяльная літаратура (бра-
шура “холера. предупреждение, быстрое 
и верное лечение средствами гомеопатии” 
і інш.), афіша спектакля “чайка”, пасля 
прэм’еры якога антон паўлавіч запісаў сабе: 

“не трэба пісаць п’ес” (спектакль быў пры-
меркаваны да бенефісу вядомай камічнай 
актрысы, публіка чакала камедыю і не ўс-
прыняла твор). Шмат цікавых фактаў: 
сродкі ад пастановак яго п’ес аматарскім 
серпухаўскім тэатрам пайшлі на пабудову 
земскай школы. калі б не ссылка на востраў 
сахалін, ён мог застацца для нас яшчэ і вя-
домым лібрэтыстам. 

Значнае месца займае экспазіцыйны блок, 
прысвечаны Меліхаву, — менавіта тут за 
сем гадоў жыцця антон паўлавіч напісаў 
больш як сорак твораў, сярод якіх “палата 
№ 6”, “остров сахалин”, “дом с мезонином”, 
“Мужики”, п’есы “дядя ваня” і “чайка”. 
сядзіба, у якой антону паўлавічу так плён-
на працавалася (“писать вне дома в скором 
времени не мог” — з ліста да Марыі чэха-
вай), стала яго музеем.

на ўрачыстым адкрыцці выстаўкі прагу-
чалі выступленні прадстаўнікоў Міністэр-
ства культуры Маскоўскай вобласці, Мі-
ністэрства культуры Рэспублікі Беларусь, 
генеральнага дырэктара дзяржаўнага літа-
ратурна-мемарыяльнага музея-запаведніка 
а. п. чэхава “Меліхава” канстанціна Баб-
кова (у відэазапісе), беларускіх даследчыкаў 
творчасці расійскага пісьменніка і інш.

дырэктар дМГБЛ Лідзія Макарэвіч вы-
казала спадзяванне, што і наведвальнікі 
“Меліхава” ў хуткім часе атрымаюць маг-
чымасць бліжэй пазнаёміцца з беларускімі 
творцамі, спадчыну якіх захоўваюць му-
зейныя фонды.

Запрашэнне ў «Меліхава»

ірына ТУЛУПа Ва 

кніга выдадзеная ў РвУ “Літаратура і Ма-
стацтва” ўвосень 2012 года. Як піша ў прад-
мове пісьменнік і краязнавец алесь карлю-
кевіч, “Браніслаў аляксандравіч у засваенні 
коласаўскіх матэрыялаў выбраў два шляхі. 
першы — падрыхтоўка і публікацыя гісто-
рыка-дакументальных матэрыялаў. другі 
— мастацкія нарысы і апавяданні пра Якуба 
коласа на пухавіччыне, адрасаваныя дзецям. 
і калі першы шлях, першы кірунак — справа, 
да якой спрычыніліся многія, то ў апавядан-
нях пра паэта Браніславу Зубкоўскаму няма 
роўных!”

насамрэч, апавяданні вельмі лёгкія для 
ўспрымання, з уласцівай аўтару адметнай 
стылістыкай, насычаныя малавядомымі 
альбо зусім не вядомымі фактамі з жыцця 
Якуба коласа. Браніслаў Зубкоўскі цяпер жы-
ве ў Мар’інай Горцы. Як скрупулёзны даслед-
чык, вандраваў па пухавіччыне, па тых мясці-

нах, дзе бываў у розныя гады Якуб 
колас, гутарыў з людзьмі, што 
памяталі класіка і яго прыезды ў 
гэты куточак Беларусі. Уражаны 
ўбачаным і пачутым, аўтар ства-
рыў арыгінальны цыкл апавядан-
няў для дзяцей сярэдняга школь-
нага ўзросту. але кніга цікавая 
і сталаму чытачу: вабіць яе сакавітая мова, 
рэальнасць сітуацый ды пазнавальнасць ася-
роддзя. аб’ёмам у 86 старонак, у мяккім пера-
плёце і з чытэльным (не здробненым!) шрыф-
там яна нагадвае першыя кніжкі дзяцінства, 
і з’яўляецца сапраўдным узорам класічнага 
мастацкага афармлення. ілюстрацый у кнізе 
шмат: яны становяцца добрым дадаткам да 
фантазіі чытача, якая ў апісанні прыроды, 
з’яў і рэчаў узнаўляе ў памяці карціны сялян-
скага жыцця (мастак віталь дударэнка).

чытач зможа даведацца, чаму “Загібель-
ка лепш парыжа”, “хто ластавак напужаў”, 
якое бывае “хатняе заданне на вясну” і на-

Для ўсіх узростаў
пахадзіць сцежкамі песняра, убачыць прыгажосць краю 
вачыма майстра, паспрабаваць адчуць тое, што перажываў 
чалавек, захоплены цудоўнымі краявідамі, шмат гадоў таму, і 
даведацца пра гісторыі, якія з ім здараліся, можна разам 
з кнігай Браніслава Зубкоўскага “сцежкамі Якуба коласа”.

колькі смачныя “аладкі з яблыкамі”; пра-
чытае, “Як баравікі на пнях выраслі”; да-
ведаецца, як паводзіць сябе “перакормле-
ная рыба” і што такое “сямейная рэліквія” 
— словам,  спазнае ўсе “сакрэты без сакрэ-
таў”. дзякуючы гэтаму да 130-годдзя Якуба 
коласа атрымалася ўнікальная кніга, якая 
дазваляе па-новаму зірнуць на асобу класі-
ка беларускай літаратуры і нанова здзівіцца, 
як утульна і прыгожа пачувае сябе чалавек 
на ўлонні прыроды.  

дарэчы, у сённяшнім “ЛіМе” на старонцы 
прозы вы сустрэнеце два апавяданні Брані-
слава Зубкоўскага, адрасаваныя дзецям. 

 Літаратурна-музычную ве-
чарыну “купала і колас — наш 
гонар, сумленне і слава”, пры-
меркаваную да 130-годдзя з дня 
нараджэння класікаў белару-
скай літаратуры, зладзілі ў Мін-
скай абласной бібліятэцы імя 
а. с. пушкіна. Удзел у мерапры-
емстве ўзялі рэдактар аддзела 
часопіса “Маладосць” паэтэса 
віка Трэнас, паэтэса Ганна дусь 
і дырэктар-мастацкі кіраўнік тэ-
атра “Зьніч” Галіна дзягілева, у 
выкананні якой прагучаў эпізод 
са спектакля “Мне сняцца сны 
аб Беларусі…” Музычную частку 
праграмы склалі песні “спадчы-
на” і “Мой родны кут”, якія пра-
гучалі ў выкананні  супрацоўні-
цы залы краязнаўчай літаратуры 
алены Мычко ў фартэпіянным 
суправаджэнні канцэртмайстра 
дзіцячай музычнай школы № 4 
Марата нікіціна.

Дзмітрый СкУБіЛаў

 пастаянны камітэт са-
юзнай дзяржавы запрашае да-
лучыцца да стварэння літара-
турнага “Моста сяброўства”. 
“Мост сяброўства” — гэта між-
народны конкурс, які мае на 
мэце адкрыць новыя імёны ў лі-
таратуры.Удзел у конкурсе мо-
гуць узяць маладыя беларускія і 
расійскія літаратары ва ўзросце 
ад 18 да 30 гадоў. да разгляду 
прымаюцца творы малых літа-
ратурных форм — апавяданне, 
нарыс, эсэ, якія не друкавалі-
ся раней. ад аднаго ўдзельніка 
— адзін твор, напісаны на бе-
ларускай або рускай мове. За-
яўкі на ўдзел прымаюцца да 15 
лістапада. Больш падрабязную 
інфармацыю можна знайсці на 
сайце www.soyuz.by.

Таццяна МаСТОўСкая

 да знамянальнай даты 
— 100-годдзя з дня нараджэн-
ня Ю. пшыркова — у цнБ 
нан Беларусі арганізавана 
юбілейная экспазіцыя “Руплі-
вы даследчык літаратурнай 
спадчыны”, якая дае ўнікаль-
ную магчымасць зазірнуць у 
творчую майстэрню вучонага, 
літаратара, педагога, пазнаё-
міцца з рэдкімі, цікавымі да-
кументамі і фатаграфіямі з яго 
асабістага фонду, эпісталяры-
ем, што налічвае больш як 200 
адрасатаў, багатай рукапіснай 
і друкаванай спадчынай. Фонд 
Ю. пшыркова налічвае амаль 
паўтары тысячы адзінак за-
хавання за 1861 — 1983 гг., у 
якіх утрымліваюцца надзвы-
чай цікавыя матэрыялы, што 
адлюстроўваюць яго біяграфію, 
творчую і службовую дзейнасць. 
Яны ўводзяць у свет яго заха-
пленняў, знаёмяць з калекцыя-
мі персаналій, аўтографаў, якую 
складаюць сабраныя вучоным з 
розных крыніц арыгінальныя 
творы пісьменнікаў, лісты. вы-
клікае цікавасць эпісталярная 
спадчына Ю. пшыркова, а так-
сама фатаграфіі, у тым ліку ву-
чоных, пісьменнікаў, артыстаў.

Марына ЛіС

 да 130-годдзя класіка бе-
ларускай літаратуры Якуба 
коласа Беларускі паэтычны 
тэатр аднаго акцёра “Зьніч” 
падрыхтаваў паводле паэмы 
“новая зямля” паэтычна-дра-
матычны монаспектакль “кра-
сёнцы жыцця”, які адбудзецца 
5 лістапада а 19-й гадзіне ў Ма-
лой зале Белдзяржфілармоніі. 
аўтар інсцэніроўкі і рэжысёр- 
пастаноўшчык — Галіна дзя-
гілева. выканаўца — алесь 
кашпераў. У спектаклі гучаць 
народныя мелодыі і песня кам-
пазітара алега Залётнева.

кацярына нікіШЫна

